
1.4.

id est:
Imp. Anastasius A.

Quando in civitate aliqua opus erit sitona, arbitratu et electione 
uniuscuiusque civitatis episcopi et eorum qui inter possessores primates 
sunt eius electio fiat, non pro arbitrio eligentium nec ex quibuslibet personis, 
sed ex solis officialibus eius loci, sive militent sive ordine abscesserint, 
per supra dictas personas ad sitoniam eligendis, quoniam facilius hi utpote 
in publicis negotiis diu exercitati sitoniae onus expediunt, qui legem violat 
vel violari permittit, XXX auri librarum multam solvat.

1.4.

id est:
Idem Imp.

Milites subditi et in praesidio constituti in sedibus suis species 
ab agricolis civitatis eiusque regionis pro annonis suis arbitratu episcopi 
et praesidis accipiant vel defensoris, si praeses non est: 
nec cogitur collator adaerationem praestare.



1.4.19 
Idem A. Eustathio pp. 

Iubemus eos tantummodo
ad defensorum curam peragendam ordinari,
qui sacrosanctis orthodoxae religionis imbuti mysteriis
hoc imprimis sub gestorum testificatione, praesente
quoque religiosissimo fidei orthodoxae antistite,
per depositiones cum sacramenti religione celebrandas
patefecerint. ita enim eos praecipimus ordinari,
ut reverentissimorum episcoporum nec non clericorum
et honoratorum ac possessorum et curialium
decreto constituantur. 

